
				இப்பக்கம் மெய்ப்பு பார்க்கப்படவில்லை
§§ துணிந்தவன்
அப்படியே இவளை முத்தமிட வேண்டும். என்ற துடிப்பு ஏற்பட்டது அவனுக்கு.
'அப்படியா எனக்கு ஞாபகமில்லை!' என்றாள் ஜெவந்தி. அதனாலென்ன கர்லம் எப்படியோ ஆட்டி வைக்கிறது!" என்றும் பேசினாள். நீங்கள் ராஜா மாதிரி ஆகிவிட்டீர்கள் என்று சொன்னவள் அவன் தோளில்
தொத்தி, முகத்தில் இதழ் பதித்தாள்.
வெளியே வண்டி வந்து நின்ற ஓசை கட கடத்தது. அவன் அவளை விலக்கி விட்டுப் புறப்பட்டான். 'நீங்கள் அடிக்கடி வரணும். இன்னொரு நாள் கண்டிப்பாய் வரணும்.’’ என்று கூறி வழி அனுப்பினாள் அவள்.
مصادي
வண்டியில் அமர்ந்து, தனித்திருந்து, நிகழ்ந்தது பற்றி எண்ணிப் பார்த்த மாதவனுக்கு, அது ஒரு வெற்றி என்றே படவில்லை. அவள் எதிரி போல் நடந்து கொள்ள வில்லை; தன்னோடு ஒத்துழைக்கத் துடித்த துணை போலவே திகழ்ந்தாள் என்ற உணர்வு அவனுக்கு இருந்தது. மேலும் அவள் தனது விருப்பத்தை நிறைவேற்றிக் கொள்ள சாகசம் செய்து சாமர்த்தியமாக அனைச் சிக்க வைத்து விட்டாள் என்ற உண்மையும் அவனுக்குப் புலப்பட்டது. அந்நோக்கிலே இது அவளுடைய வெற்றி என்றே தோன்றியது அவனுக்கு.
இப்படி எண்ணிக் குழம்பிய மாதவன் பெருமூச் செறிந்தான். முடிவில் அவனுடைய மனக்குறளி திருப்தி கரமான, ஒரு விடை கண்டுபிடித்தது. 'வெற்றி என்று கொண்டால் இரண்டு பேருக்கும் வெற்றிதான்; தோல்வி என்றால், இருவருக்கும் தோல்விதான். வெற்றியும் தோல்வி யும் கலந்த இனிய அனுபவம் இது என்று கனைத்தது அது.

